
ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

ᐊᑎᓕᐅᖅᓯᔪᑦ ᐊᖏᕈᑎᒥᒃ 
 
ᐃᖃᓗᐃᑦ, ᓄᓇᕗᑦ (ᔫᓂ 17, 2008) - ᓕᕙᐃ ᐹᓇᐹᓯ, ᒥᓂᔅᑕ ᑲᒪᒋᔭᖃᕐᑐᖅ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥᒃ, ᐊᒻᒪᓗ ᑕᒡ ᕘᒃᒪᓐ, ᐊᖏᔪᖅᑳᖅ ᓄᓇᕗᒻᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓄᑦ, ᐅᓪᓗᒥ ᐱᔭᕇᖅᓯᖅᑲᐅᔫᒃ ᐊᔩᖃᑎᒌᓐᓂᕐᒥᒃ ᐊᑎᓕᐅᖅᓯᓪᓗᑎᒃ ᐊᕐᕌᒍᓄᑦ ᓯᑕᒪᓄᑦ 
ᐊᖏᖃᑎᒌᒍᒻᒥᒃ ᖁᕕᐊᓲᑎᖃᖅᑎᓪᓗᒋᑦ ᒪᓕᒐᓕᐅᕐᕕᒻᒥ. 
 
“ᓄᓇᕗᑦ ᒐᕙᒪᒃᑯᖏᑦ ᖁᔭᓕᑦᓯᐊᖅᑐᑦ ᐃᑲᔪᖃᑦᑕᕐᓂᖏᓐᓂᒃ ᐊᑦᓱᕉᑎᖃᖃᑦᑕᕐᓂᖏᓐᓂᓪᓗ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗ ᐱᕚᓪᓕᕈᑎᑦᓴᖅᑖᑦ ᐱᐅᓯᕚᓪᓕᕈᑕᐅᔪᓪᓗ ᑕᒪᑐᒥᖓ ᓴᖅᑭᔮᖅᑎᑦᓯᔪᑦ,” 
ᐅᖃᖅᓯᒪᔪᖅ ᒥᓂᔅᑕ ᐹᓇᐹᓯ. “ᖁᕕᐊᑦᑐᒍᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓂᕈᐊᖅᓯᒪᒻᒪᑕ ᐊᖏᖅᓯᓪᓗᑎᒃ 
ᐊᖏᕈᑎᒥᒃ.” 
 
ᐱᓗᐊᙳᐊᕐᓂᖏᑦ ᐊᖏᖃᑎᒌᒍᑎᐅᔫᑉ ᐃᓚᖏᑦ 17.5 ᐳᓴᓐᑎᒥᒃ ᐊᑭᑦᑐᕆᐊᕐᓂᐊᕐᓂᖏᑦ ᑮᓇᐅᔾᔭᑦᓵᑦ 
ᐃᑲᔫᓯᐊᓪᓗ ᐊᕐᕌᒍᓄᑦ ᓯᑕᒪᓄᑦ, ᐊᑭᑦᑐᕆᐊᖅᑕᐅᓂᖓ ᐅᑭᐅᖅᑕᖅᑐᒥᐅᑕᓂᕐᒧᑦ ᐃᑲᔫᑎ, ᐃᓚᔭᐅᓂᖓ 
ᐃᓕᖅᑯᓯᑐᖃᒃᑯᑦ ᐊᖑᓇᓱᒋᐊᕈᓐᓇᖅᑎᑕᐅᓂᖅ, ᐃᖃᓪᓕᐊᕈᓐᓇᖅᑎᑕᐅᓂᖅ ᓅᖃᑦᑕᕈᓐᓇᖅᑎᑕᐅᓂᕐᓗ 
ᐅᓪᓗᓂᒃ, ᐊᑭᑦᑐᕆᐊᖅᑕᐅᔪᑦ ᐱᓕᒻᒪᑦᓴᒍᑎᓄᑦ ᐃᑲᔫᑎᑦ, ᐱᐅᓯᕚᓪᓕᖅᑕᐅᔪᑦ ᐅᖃᐅᓯᖅᑕᖏᑦ ᐃᓗᓕᖏᓐᓂ 
ᐊᒻᒪᓗ ᓄᑖᒥᒃ ᐃᖅᑲᓇᐃᔭᑯᑖᓐᓂᕐᒧᑦ ᐱᓕᐅᓯᐊᖅᑖᕋᑦᓴᒥᒃ. 
 
ᐊᔾᔨᒌᖏᑦᑐᓂᒃ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᑕᓕᒃ ᐊᖏᕈᑎᐅᑉ ᐃᓗᐊᓂ ᐱᕕᖃᕈᑎᑦᓴᐅᓪᓗᑎᒃ 
ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐱᓕᕆᖃᑎᒌᓐᓂᕐᒧᑦ 
ᐱᐅᓯᕚᓪᓕᖅᑕᐅᒃᑲᓐᓂᖁᓪᓗᒍ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᕐᕖᑦ. 
 
ᒥᓂᔅᑕ ᓇᒻᒥᓂᖅ ᖁᕕᐊᒍᔾᔨᒍᒪᔪᖅ ᖁᔭᓕᓪᓗᓂᓗ ᐊᑐᓂᑦ ᐃᓚᐅᖃᑕᐅᓚᐅᖅᑐᓄᑦ ᐊᔩᖅᑎᓄᑦ 
ᐊᑦᓱᕉᑎᖃᖅᓯᒪᓂᖏᓐᓄᑦ. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ: 
ᐹᑦ ᐊᖕᓇᒃᑲᖅ 
ᒥᓂᔅᑕᐅᑉ ᐃᑲᔪᖅᑎᖓ 
867 975-5023 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  

